
Efni: Umsögn Norðuráls um drög að frumvarpi til laga vegna breytinga á lögum um loftlagsmál 
(EES-innleiðing) nr. 70/2012 

Norðurál þakkar fyrir tækifæri til að koma með umsögn varðandi breytingar á lögum um loftlagsmál 

(EES-innleiðing), nr. 70/2012. Síðastliðið sumar undirrituðu ríkisstjórn Íslands, Orkuveita Reykjavíkur 

og fimm stóriðjufyriræki á Íslandi, þar með talið Norðurál, viljayfirlýsingu þess efnis „að kanna til hlítar 

hvort CarbFix aðferðin sem Orkuveita Reykjavíkur hefur þróað í samstarfi við Háskóla Íslands og 

erlenda aðila geti orðið raunhæfur kostur, bæði tæknilega og fjárhagslega, til þess að draga úr losun 

CO2 frá stóriðju á Íslandi.“1 Til að slík tækni verði fjárhagslega raunhæf þarf að taka tillit til þessarar 

kolefnisbindingar þegar losun undir ETS kerfinu er reiknuð. Eins og staðan er núna mun þessi minnkun 

á losun ekki skila sér í frádrætti á þeim losunarheimildum sem fyrirtæki þurfa að skila inn vegna 

útreiknaðrar losunar, og þar af leiðandi mun þessi kolefnisbinding ekki hafa áhrif til lækkunar á 

kostnaði fyrirtækjanna þegar kemur að kaupum á losunarheimildum undir ETS kerfinu. Með því að 

nota CarbFix tæknina þyrfti því að greiða tvöfalt gjald fyrir sömu losun, einu sinni fyrir að nýta tæknina 

til að binda losunina og einu sinni fyrir útreiknaða losun (sem vissulega væri ekki lengur til staðar) 

samkvæmt reiknireglum ETS. Norðurál hvetur því Umhverfis- og auðlindaráðuneytið til að gera þær 

breytingar á lögum og reglugerðum sem þarf til þess að CarbFix aðferðin, eða aðrar aðferðir til 

kolefnisbindingar, verði raunhæfur kostur fyrir kolefnisbindingu fyrir stóriðju á Íslandi. 

 
 
Virðingarfyllst, 

Steinunn Dögg Steinsen 

Framkvæmdastjóri öryggis- og umhverfissviðs 

Steinunn@nordural.is 

f.h. Norðurál 

 

                                                           
1 https://www.stjornarradid.is/efst-a-baugi/frettir/stok-frett/2019/06/18/Viljayfirlysing-stjornvalda-storidjunnar-og-Orkuveitu-

Reykjavikur-um-hreinsun-og-bindingu-kolefnis/ 

